
GOUVÈNÈ CUOMO SIYEN PWOJÈ-LWA POU DEZIYEN YON PÒSYON NAN WOUT 20A KÒM OTOWOUT 
MEMORYAL VETERAN KONTE WYOMING YO (WYOMING COUNTY VETERANS MEMORIAL HIGHWAY) 

 
Jodi a, Gouvènè Andrew M. Cuomo te siyen pwojè-lwa pou deziyen yon pòsyon Wout 20A, ki kòmanse 
depi nan Wout 98 Eta a pou rive nan Wout 246 Eta a, kòm Wyoming County Veterans Memorial 
Highway (Otowout Memoryal Veteran Konte Wyoming). 
 
Gouvènè Cuomo di konsa, “Pandan n ap fete anivèsè nasyon nou an, li enpòtan pou rekonèt patriyotis 
ak devouman gason ak fanm ki te defann libète nou nan sèvis yo nan fòs lame. Pandan plizyè 
jenerasyon, sitwayen Konte Wyoming te reponn apèl pou sèvis la, epi yo mete lavi yo disponib pou 
sekirite peyi nou an. Non tounèf ki deziyen pou Otowout Memoryal Veteran Konte Wyoming pral asire 
fidelite ak sakrifis yo jwenn lonè toutbon. Mwen di mèsi pou sipòtè pwojè-lwa a pou efò yo fè pou 
rekonèt tout veteran yo ak manm fòs lame ki la kounye a nan Konte Wyoming.” 
 
Konte Wyoming gen yon istwa rich sitwayen k ap sèvi Etazini nan konfli ame yo – nan peyi a oswa nan 
peyi etranje. Chanjman non otowout sa a ap rekonèt kontribisyon sitwayen Konte Wyoming ak sòlda 
gason ak fanm ki la kounye a, pandan l ap di mèsi tou pou moun ki te sèvi nan Konte Wyoming pou 
kouraj yo, kamaradri yo, patriyotis yo ak lespri yo. 
 
Senatè Patrick M. Gallivan di konsa, “Lè Nouyòkè ki nan Konte Wyoming ak toupatou nan eta a rasanble 
pou fete Endepandans Lamerik avèk fanmi ak zanmi yo, li enpòtan pou nou pran yon moman pou sonje 
gason ak fanmi ki te batay ak mouri pou pwoteje nasyon sa a ak endepandans li pandan plis pase de (2) 
syèk. Non tounèf Otowout Memoryal Veteran Konte Wyoming ap sèvi kòm lonè pèmanan pou veteran zòn 
nan ak pou sèvis yo, epi mwen di Gouvènè Cuomo mèsi poutèt li siyen pwojè-lwa sa a nan dat Kat Jiyè.” 
 
Manm Asanble Daniel Burling di konsa, “Antan yon Veteran Vyetnam ak manm Komite Zafè Veteran 
Asanble a, mwen fyè pou enpòtan deziyasyon sa a k ap rekonèt anpil sòlda gason ak fanm ki te batay 
yon fason fidèl ak onorab pou peyi nou, epitou ki te pwoteje libète nou. Mwen kontan poutèt mwen te 
travay avèk Senatè Pat Gallivan sou memoryal pèmanan sa a pou veteran nou yo, epitou mwen di 
Gouvènè Cuomo mèsi poutèt li siyen pwojè-lwa sa a an lwa san pèdi tan.” 

